
	క.	
భూపాలయపరగాత్రము

నేపారగ దెల్ల నైన నెక్కుము హయమున్

యేపై నిలువగ వలయును

యేపొందుం లచ్చిమిగుల వినయగుణాఢా.

కంఠముయొక్క క్రిందిభాగముగాని మీది భాగముగాని దెల్లనైన గుర్రమును నధిరోహించుము. అట్టిహయమును కొనినవానిగృహంబును నైశ్వర్యములు సర్వదా నిలచియుండును.



	 







	గీ.	
నొసల జుక్క లేక శశికాంతి నొకకాల

మూడుకాళ్లు గలుగు మొసలి యండ్రు

దీని నిలుపవలదు మానవులకు

వంశదీప కన్న వసుమతీశ.



	 57







		
నొసటిమీద తెల్లనిమచ్చ లేకను, మూడుకాళ్లును తెలుపుండి యొకకాలను తెలుపు లేకున్న నాయశ్వమును మొసలి యందురు. దానిని గొనవలదు.



	 







	క.	
వలపలికాళ్ళును రెండును

వెలయగ సితవర్ణమైన విలువుము హయమున్

సలలితవామాంగంబులు

వెలయగ దెలుపైన గాదు విమలవిచారా.

వలపలికాళ్ళు రెండును తెల్లని వైనయెడల నాహయమును తప్పక గొనుము, ఎడమభాగము తెల్లనైన నాహయంబులను గొనవలదు.



	 







	క.	
పాదములు మూడు గడగిన

భేదింపగ మొసలియండ్రు పెద్దలు హయమున్

మేదినిలొ జూడగ నొక

పాదంబడి గడగవిషమపాదిది యయ్యెన్.

		 ఈ పేజీలో చివరి మార్పు 7 సెప్టెంబరు 2022న 00:24కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

